I. ERANSKINA 

JARRAIBIDEAK
LEHENBIZIKOA. Aplikazio eremua.
Protokolo hau 2014ko urtarrilaren 1etik aurrera Erasmus+ programako eta/edo Europako beste ekimen batzuetako ekintza eta ekimenetan parte hartzen duten Nafarroako Gobernuko Hezkuntza Departamentuaren kudeaketaren eremuko ikastetxeetako irakasleei zuzentzen zaie. 

BIGARRENA. Hartzaileak. 

Aitortza mota hau eskatu ahal izanen dute:
a. Erasmus+ proiektuan eta/edo Europako beste ekimen batzuetan parte hartzen duten irakasleek. Irakasle hauek eginkizunak betetzen dituzten ikastetxeak dira onuradunak.
b. Erasmus+ proiektuan eta/edo Europako beste ekimen batzuetan parte hartzen duten irakasleek. Onuraduna hezkuntzako agintaritza bat da. 

c. Erasmus+ proiektuan eta/edo Europako beste ekimen batzuetan parte hartzen duten irakasleek. Onuraduna hezkuntzako beste erakunde mota bat da.
HIRUGARRENA. Ziurtatzeko berariazko irizpideak.
Aurreko atalean adierazitako baldintzak betetzen dituzten irakasleendako aitorpena, prestakuntza/berrikuntza orduetan emanen dena, jarraian ezarritako moduan eginen da:
a. Erasmus+ edo antzeko proiektuetan parte-hartzea - 1. ekintza gakoa (KA1) - Pertsonen mugikortasuna ikaskuntza arrazoiak direla eta.
	a.1. Partzuergo bateko koordinatzailea (pertsona 1 soilik).
	50 ordu / 5 berrikuntza kreditu ikasturteko.

	a.2. Erakunde bateko mugikortasun proiektuko koordinatzailea (pertsona 1 soilik). 
	35 ordu / 3,5 berrikuntza kreditu ikasturteko.

	a.3. Erakunde bateko mugikortasun proiektu bateko kudeaketan parte-hartzaile/laguntzailea (soilik Haur Hezkuntzako, Lehen Hezkuntzako, Bigarren Hezkuntzako eta Helduendako etapetan).  
	12 ordu / berrikuntza kreditu 1 ikasturteko. 

	a.4. Erakunde bateko mugikortasun proiektuan parte-hartzailea (soilik Lanbide Heziketan, Arte Plastikoetan eta Diseinuan eta Kirol Ikasketetan).
	5 ordu / 0.5 berrikuntza kreditu eskola-eguneko.

	a.5. Prestakuntza ekimen batean parte-hartzailea (ikastaro edo mintegi egituratua, jardunaldiak, kongresuak, konferentziak…). 
	Prestakuntza ekimeneko bertaratze ziurtagirian adierazten diren orduen arabera. Prestakuntza orduak akreditatuko dira. 

	a.6. Jardunbide egokiak behatzeko jarduera batean parte-hartzailea.
	5 ordu / 0,5 berrikuntza kreditu eskola-eguneko.

	a.7. Atzerriko erakunde batean irakas-jarduera bat garatzeko mugikortasun jarduera batean parte-hartzailea.
	-8 eta 12 ordu bitarteko irakaslana, berrikuntzako 2 kreditu asteko. 

-13 eta 25 ordu bitarteko irakaslana, berrikuntzako 2,5 kreditu asteko.
(Kontuan izanik asteko gutxienekoa 8 orduko eskolak direla eta denbora eman beharko dutela prestakuntzan, ziurrenik ere beste hizkuntza batean). 


b. Erasmus+ eta antzeko proiektuetan parte-hartzea - 2. ekintza gakoa (KA2) - Jardunbide egokiak berritzeko eta trukatzeko lankidetza. 

	b.1. Elkarteko koordinatzaile orokorra (pertsona 1 baino ez).
	60 ordu / 6 berrikuntza kreditu ikasturteko.

	b.2. Elkarteko koordinatzailea espainiar erakundean (soilik pertsona 1)
	45 ordu / 4,5 berrikuntza kreditu ikasturteko.

	b.3. Elkarteko parte-hartzaile/laguntzailea espainiar erakundean. 
	35 ordu / 3,5 berrikuntza kreditu ikasturteko.


LAUGARRENA. Eskatzeko prozedura.
a. Erasmus+ proiektuan eta/edo Europako beste ekimen batzuetan parte hartzen duten irakasleak. Irakasle hauek eginkizunak betetzen dituzten ikastetxeak dira onuradunak. 

Ikastetxeko zuzendariak, Erasmus+ proiektuaren edo antzekoen koordinatzailearen  jarraibideen arabera txosten bat (II. eranskina) igorriko du, Hezkuntza Departamentuko Hezkuntza Zuzendaritza Nagusiko Hizkuntzen eta Arte Ikasketen edo Lanbide Heziketaren  Zerbitzuak sinatua eta zigilatua. Bertan barne hartuko dira:
-Proiektuaren deskribapen labur bat (titulua, proiektu zenbakia, ekintza gako mota -KA1 edo KA2 edo antzekoa-, iraupena, ikastetxeak eta herrialde bazkideak).
-Irakasle parte-hartzaileen oinarrizko datuak (izena, deiturak, IFZ), proiektuan izanen duten parte-hartze profila adieraziz (koordinatzaile edo parte-hartzaile/laguntzailea).
-Hala badagokio, zein mugikortasun motatan parte hartu den ere adieraziko da (ikastaro edo mintegi egituratua, jardunbide egokien behaketa, irakas-egonaldiak), kasu horretan parte-hartze hori egiaztatzen duten dokumentuak eta jardueraren iraupena ordutan erantsiz. 

b. Erasmus+ proiektuan eta/edo antzeko Europako beste ekimen batzuetan parte hartzen duten irakasleak. Onuraduna hezkuntzako agintaritza bat da.
Erasmus+ proiektuaren edo antzekoen koordinatzaileak txosten bat (II. eranskina) igorriko du Hezkuntza Departamentuko Hezkuntza Zuzendaritza Nagusiko Hizkuntzen eta Arte Ikasketen Zerbitzura edo Lanbide Heziketaren Zerbitzura, erakundeko legezko ordezkariak sinatua eta zigilatua. Bertan barne hartuko dira:
-Proiektuaren deskribapen labur bat (titulua, proiektu zenbakia, ekintza gako mota -KA1 edo KA2 edo antzekoa-, iraupena, ikastetxeak eta herrialde bazkideak).
-Irakasle parte-hartzaileen oinarrizko datuak (izena, deiturak, IFZ), proiektuan izanen duten parte-hartze profila adieraziz (koordinatzaile edo parte-hartzaile/laguntzailea).
-Hala badagokio, zein mugikortasun motatan parte hartu den ere adieraziko da (ikastaro edo mintegi egituratua, jardunbide egokien behaketa, irakas-egonaldiak), kasu horretan parte-hartze hori egiaztatzen duten dokumentuak eta jardueraren iraupena ordutan erantsiz. 

c. Erasmus+ proiektuan edo antzeko proiektuetan parte hartzen duten irakasleak. Onuraduna hezkuntzako beste erakunde mota bat da. 

Eskatzaileek Erasmus+ edo antzeko proiektuetan parte-hartzea egiaztatzen duten dokumentuak txosten bidez (II. eranskina) aurkeztuko dituzte, Hezkuntza Departamentuko Hezkuntza Zuzendaritza Nagusiko Hizkuntzen eta Arte Ikasketen Zerbitzura edo Lanbide Heziketaren Zerbitzura igorrita eta erakundeko legezko ordezkariak sinatua eta zigilatua. Bertan barne hartuko dira:
-Proiektuaren deskribapen labur bat (titulua, proiektu zenbakia, ekintza gako mota -KA1 edo KA2 edo antzekoa-, iraupena, ikastetxeak eta herrialde bazkideak).
-Irakasle parte-hartzaileen oinarrizko datuak (izena, deiturak, IFZ), proiektuan izanen duten parte-hartze profila adieraziz (koordinatzaile edo parte-hartzaile/laguntzailea).
-Hala badagokio, zein mugikortasun motatan parte hartu den ere adieraziko da (ikastaro edo mintegi egituratua, jardunbide egokien behaketa, irakas-egonaldiak), kasu horretan parte-hartze hori egiaztatzen duten dokumentuak eta jardueraren iraupena ordutan erantsiz. 

Bosgarrena. Ziurtatzeko irizpide orokorrak. 

a. Eskumena duen erakundeak onetsiko duen KA1, KA2 edo beste mota bateko proposamena egiten duen ikastetxe edo erakundeak, proiektu horren hasieran jakinarazi beharko dio Hezkuntza Departamentuan dagokion zerbitzuari. Proiektua egin bitartean izan daitezkeen aldaketa esanguratsuak (aldaketak langile parte-hartzaileei dagokienez, etb.) ere jakinaraziko dira. 

b. Ziurtagiriak proiektuaren urte bakoitza bukatzean luzatuko dira. 

c. Ziurtagiria eskatzeko, dagozkion eranskinak bete beharko dira (II. eranskina KA1erako eta III.a KA2rako). Erasmus+ programan dauden edo ez dauden Europako bestelako ekimenetarako, txosten xehe bat prestatu eta igorri beharko da Hezkuntza Departamentuan dagokion zerbitzura.
d. Hirugarren ataleko (a.1 eta a.1.2 puntuak) kredituak eskuratzeak ez du bazter uzten atal bereko beste puntu batzuetan kredituak eskuratzea, baldin eta parte-hartzaileak betetzen baditu atal bereko a.4, a.5 a.6 eta a.7 puntuetan mugikortasuna egin izanagatik adierazitako baldintzak. 

e. Hirugarren atalean (a.1 eta a.2) kredituak eskuratzeak bazter uzten du a.3. puntuan kredituak eskuratzea.
f. Hirugarren atalean (b.1 eta b.2) kredituak eskuratzeak bazter uzten du b.3. puntuan kredituak eskuratzea.
g. 1. ekintza gakoko (KA1) proiektu batean parte hartzeagatik kredituak eskuratzeak ez du bazter uzten programa bereko 2. ekintza gakoko (KA2) proiektu batean edo beste mota bateko Europako antzeko ekimenetan parte hartzeagatik kredituak eskuratzea.
h.  Erasmus+ programan kokatzen diren eta hirugarren atalean zehazten diren bestelako ekintzetan parte hartzeak irakasleen etengabeko prestakuntza jardueren baliokide diren ondorioak izanen ditu, akreditaziorako ezarritako organo eskumendunak zehazten duenaren arabera. 

i. Jarraibide hauetan jasotako proiektuetan irakasleen parte hartzea prestakuntza edo berrikuntza proiektuetako parte hartze gisa ziurtatuko da, akreditaziorako organo eskumendunak ezartzen duenaren arabera. 
